
“Personi më i keq vjedhës është ai që vjedh në
namazin e tij.” I tha: "Si mund ta vjedhë namazin?"
Profeti صلى الله عليه وسلم ia ktheu: “Nuk e plotëson as sexhden e as

rukunë.”

Ebu Hurejra (Allahu qoftë i kënaqur me të!) transmeton se i Dërguari i Allahut صلى الله عليه وسلم ka
thënë: “Personi më i keq vjedhës është ai që vjedh në namazin e tij.” I tha: "Si mund ta

vjedhë namazin?" Profeti صلى الله عليه وسلم ia ktheu: “Nuk e plotëson as sexhden e as rukunë.”
[Ky hadith është sahih] [E shënon Ibn Hibbani]

Profeti صلى الله عليه وسلم   në  këtë  hadith  sqaron  se  njeriu  më  i  shëmtuar  që  vjedh  është  ai  që  vjedh  në
namazin e tij. Kjo, për shkak se përvetësimi i pasurisë së dikujt tjetër mund t'i bëjë dobi
njeriut në këtë botë, ndryshe nga ky hajdut, sepse ai ka vjedhur shpërblimin e hakut të vet. I
thanë:  "O  i  Dërguari  i  Allahut,  si  mund  të  vjedhë  në  namazin  e  tij?"  Profeti صلى الله عليه وسلم   tha:  "Nuk  e
plotëson as rukunë e as sexhden." Kjo, sepse nxiton gjatë rukusë dhe sexhdes, e nuk i kryen
ato në mënyrë të përsosur.

